
Efni: Umsögn Landssambands veiðifélaga um áform um lagasetningu – frumvarp til laga 

um breytingar á lögum um lax- og silungsveiði 

 

Landssamband veiðifélaga, kt. 640374-0129 (hér eftir „LV“ eða „Landssambandið“), gerir hér 

með eftirfarandi athugasemdir við áform um lagasetningu – frumvarp til laga um breytingar á 

lögum um lax- og silungsveiði (hér eftir „lagasetningin“), sbr. auglýsingu frá 

matvælaráðuneytinu á vef samráðsgáttar frá 1. desember 2025. 

 

LV mótmælir því að ráðist verði í breytingar á lögum um lax- og silungsveiði á sama tíma og 

frumvarp um lagareldi er lagt fram og til umfjöllunar. Landssambandið telur slíka tvíhliða 

lagasetningu á nátengdum málaflokkum óheppilega og til þess fallna að auka ósamræmi, óvissu 

og flækjustig í stjórnun og vernd villtra laxfiskastofna. 

 

LV gerir sér grein fyrir að ýmis atriði sem nefnd eru í áformum (t.d. samræming hugtaka, 

skýrslugjöf, tenging við áætlanagerð, viðurlagaákvæði, skilyrði sjóðúthlutana og endurskoðun 

veiðitíma) geta verið málefnaleg umfjöllunarefni. LV telur þó að slík atriði eigi að fara í 

heildstæða endurskoðun þar sem markmið, meðalhóf og framkvæmanleiki eru metin og tryggt 

að breytingar styðji vernd villtra stofna og sjálfbæra nýtingu til lengri tíma.  

 

Að því sögðu, leggur Landssambandið því til að sett verði á fót nefnd lögfróðra aðila og annarra 

sérfræðinga með þekkingu á veiðistjórnun, fiskrækt, náttúruvernd, stjórnsýslu og 

veiðifélögum. Nefndin hefði það hlutverk að: 

• varðveita og styrkja þau ákvæði og þau meginsjónarmið sem reynst hafa vel, 

• greina veikleika sem reynslan hefur sýnt að valdi óvissu, óhagkvæmni eða ófyrirséðum 

áhrifum, 



• og leggja fram heildstæða endurskoðun sem tryggir samræmi, einfaldleika og skýra 

ábyrgð. 

 

Að lokum, vil Landssambandið ítreka að núverandi lagaumgjörð um lax – og silungsveiði er 

ein af lykilforsendum þess að Ísland er meðal fárra landa í heiminum sem enn búa yfir sterkum 

laxfiskastofnum og að allar breytingar þurfi því að byggja á heildstæðu mati, varfærni og skýrri 

áherslu á sjálfbæra nýtingu. 

 

 

 

 

Virðingarfyllst, 

f.h. Landssambands veiðifélaga 

 

 

 

Jóhann Helgi Stefánsson, 

framkvæmdastjóri 


